
  శ్రీ రా మా య ణ ము





       

        యాతతంబగు నుత్త - మాలోచనంబు

        మంత్రులతోడుత - మాటాడి వారి 

        మంత్రముల్ విడిచి తా - మనసుకు వచ్చి          480

        నది నడిపించు మం - త్రాలోచనంబు 

        మది నెన్న నయవిదుల్ - మధ్యమంబండ్రు

        తనకు దోఁచినయట్టి - దారిచే నడతు

        నని యెన్నుకొని సేయ - నది యధమంబు

        కావున మీరవు - గాములు మతులు 

        భావించి యిది సేయఁ - బరగు నటన్న

        నది యేనొనర్పుదు - నవనిజ కొఱకు 

        నుదధి వానరచమూ - వ్యూహంబుఁగూర్చి 

        యింకించియైనఁ దా - నేరీతి నైన 

        లంక పై విడిసి యా - లము సేయఁదలఁచి         490

        వచ్చు నీవెంట న - వశ్యంబు రాము

        డిచ్చలోఁ దలఁచి మీ  - రిందుకుఁ దగిన

        కార్య మేకమతంబు - గాఁ బల్కుఁ ” డనిన

        మర్యాద లేని దు - ర్మదమత్తమతులు



      --: రాక్షసవీరులు రావణునికి రామునిపై దండెత్తి శిక్షించుటయే మంచిదని

          దుర్నీతి బోధించుట :--



        దానవ వీరులా - దశ ముఖుఁ జూచి

        నానావిధాలోచ - నముల నిట్లనిరి. 

        "అసురేంద్ర ! దివ్యశ - స్త్రాస్త్రముల్ గలిగి

        యసమాన ధైర్య శో - ర్యంబుల మీఱి 

        నీయంత వాఁడు చిం - తించునే యిట్లు?

        దాయలభయము చి - త్తమునఁ గీల్కొలిపి            500

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

